
BARISAN HADAPAN MELALUI KEMPEN
#DIGITALPERAKWECARE

DIGITALPERAK MENYUMBANG BARANGAN KEPERLUAN KEPADA PARA PETUGAS BARISAN
HADAPAN DENGAN KERJASAMA RAKAN STRATEGIK KOMUNIKASI

IPOH, APRIL 7, 2020 - Melalui Kempen
#DigitalPerakWeCare, pihak Digital Perak Corpora-
tion Holdings (DigitalPerak) bersama-sama dengan
rakan strategik komunikasi, eDotco Group Malay-
sia Sdn. Bhd. dan Perak Integrated Network Services
Sdn. Bhd. (PINS) turut memberikan sumbangan ba-
rangan keperluan melalui Bilik Gerakan Covid-19
Negeri kepada para petugas barisan hadapan di
stesen-stesen kuarantin yang dibuka di negeri Perak
untuk pemantauan orang-orang Person Under Surveil-
lance (PUS) dan Patient Under Investigation (PUI)
Covid-19 dan di lokasi-lokasi sekatan jalan raya.

Stesen-stesen kuarantin tersebut adalah di Kolej Sains
Kesihatan Bersekutu (KSKB) Sultan Azlan Shah,
Ulu Kinta, Institut Latihan Statistik Malaysia, Sung-
kai dan Institut Tadbiran Islam Perak (INTIM), Ipoh.
Selain itu, sumbangan barangan keperluan terse-
but juga disalurkan kepada Ibu Pejabat Polis
Daerah Kuala Kangsar, Hospital Raja Permaisu-
ri Bainun dan juga Hospital Daerah Batu Gajah.

Alatan dan barangan keperluan yang disumbangkan
adalah seperti cecair pembasmi kuman tangan (hand
sanitizer), penutup mulut dan hidung (face mask), sa-
rung tangan getah, kipas angin, kertas tisu, cawan pa-
kai buang, minuman seperti air mineral dan minu-
man 3 dalam 1 serta makanan kering seperti biskut.
Sumbangan barangan turut diterima daripada orang perseo-
rangan. Sehubungan itu, DigitalPerak mengalu-alukan
sumbangan bersama barangan berkaitan daripada badan-
badan korporat dan orang perseorangan.

Proses penerimaan dan penyerahan barangan sumban-
gan telah bermula pada hari Isnin, 30 Mac sehingga hari
Rabu, 8 April, bertempat di Hub Inovasi & Multimedia
(HiM), DigitalPerak di Pasaraya Besar Mydin, Meru Raya.

Di samping itu, DigitalPerak juga meminjamkan 2
unit televisyen (Internal Digital Media) ke stesen-
stesen kuarantin tersebut supaya para petugas di
sana tidak ketinggalan mendapatkan berita terkini,
perkembangan situasi Covid-19 dan juga pengumu-
man-pengumuman penting daripada pihak kerajaan.



